
Un retuorn musical cun miidamaints

Cun iin nouv nom e blera
motivaziun ha invida la GR Brass
in sonda saira ad iin concert
fascinant a Ftan. Eir il giuven
talent Simon Gabriel da S-chanf
ha inchanta il public cun sias
abiltats musicalas.

NICOLO BASS

Dasp6 bod 30 ons as preschainta la
Brass Band Sursilvana cun grond suc-
cess siin palcs e concurrenzas naziuna-
las ed internaziunalas. Ils musicants de-
rivan da tuot las regiuns dal chantun
Grischun. Diirant il temp dal coronavi-
rus sun ils instrumaints perd restats
miits. Ils respunsabels han niizia quist
temp quiet per reponderar las structu-
ras ed ils bots da la societa. Il resultat es
tanter oter il nouv nom: GR Brass,
Graubiinden Grischun Grigioni. Suot
quist tet as saintan tuot ils musicists
cun ambiziuns da tuot las regiuns gri-
schunas da chasa. Actualmaing sunan
quatter musicists engiadinais illa fuor-
maziun da brass grischuna, nempe Flu-
rin Claliina da Sent, Andrin Kienz da
Ramosch, ed ils duos frars Gian-Duri e
Simon Gabriel da S-chanf. Eil il dirigent
actual, Gian Stecher, ha sias ragischs in
Engiadina Bassa. El es musicist da
professiun ed ha surtut dal 2019 la ba-
chetta da la Brass Band Sursilvana. Per
suottastrichar il miidamaint ha il cum-
ponist Bertrand Moren cumpuonii bel
ed aposta per la fuormaziun grischuna
il toc da brass «Evolution».

La GR Brass ha inchanta il public a Ftan cun musica da brass da buna qualita. Il video davo quista
fotografia cul solo da Simon Gabriel po gnir activa cun I’app «EngadinOnline».

Per musicists ambiziunats

La GR Brass ha preschanta quist toc al
cumainzamaint dal concert in sonda
passada a Ftan. Intant cha’ls musicists
han suna, as vezzaiva stin iina gronda
taila il film realisa per quist ouvra, chi
muossa sco cha’ls musicists ambizius
vegnan da tuot las regiuns insembel a
far musica. I's ha vis eir il plaschair
ch’els han da pudair tuornar davo la

d’energia sul territori cuminal.

e scolaziun sco electromontader o electricist da rait
e experienza illa construcziun e’l manaschi da rait es d’avantag

e cugnuschentscha da lingua rumantscha es d’avantag

o persunalita fidada, abla da lavurar in gruppa e cun segn da respunsabilta

Pro quista lezcha interessanta e fich variada As spetta in team motiva, chi funcziuna in
in’intrapraisa moderna cun cundiziuns d’ingaschamaint confuorm al temp.

Cumanzamaint per dalunga o tenor cunvegna

As identifichais cun quist chomp da lezchas prentensius e cullas pretaisas correspunden-
tas? Eschat pront da portar Vossas cugnuschentschas professiunalas in I'intrapraisa?

Lura tramettai Vos documaints da candidatura per E-Mail a la respunsabla da I'adminis-
traziun, Tatiana Ruinatscha, fin ils 31 october 2021 (tatiana.ruinatscha@pemenergia.ch)

Tema « Utuon»

pandemia darcheu siil palc e da muos-
sar lur abiltats musicalas per la musica
da brass. E fingia il seguond toc dal con-
cert es stat il punct culminant cul giu-
ven talent Simon Gabriel. Il trumbettist
da traidesch ons ha preschanta il solo
«Zelda» dal cumponist Percy Code cun
gronda fascinaziun. Passa ses minuts ha
diira quista variaziun accumpagnada
da la GR Brass e Simon Gabriel ha suna
tuot ourdadoura. Il public es stat in-
chanta da quist’acziun musicala ed ha
stima sia prestaziun cun grond applaus.

Musica da brass da buna qualita

La GR Brass ha concerta raduond
in'ura mez ed il musicists han pre-
schanta lur paschiun e lur plaschair da
pudair darcheu far quai ch’els fan il pli
gugent: nempe musica da brass da buna
qualita. Che cha musica da brass siin ot

fotografias e video: Nicolo Bass

livel voul insomma dir, han las musi-
cants ed ils musicants muossa cul toc
«La Passiun» dal cumponist Oliver Wa-
esp. Quist’ouvra cun melodias ruman-
tschas es il toc da lezcha cha la GR Brass
preschantara in occasiun da la concur-
renza naziunala la fin da november a
Montreux.

Cun set prouvas ha la fuormaziun
prepara il program per la cuorta turnea
cun concerts a Savognin, a Ftan ed a
Cuoira. Uossa as concentrescha la fuor-
maziun grischuna suot la bachetta da
Gian Stecher per la concurrenza da mu-
sica da brass a Montreux. La nota maxi-
mala dal public engiadinais han las
musicantas ed ils musicants in mincha
cas fingia surgni pel concert impre-
schiunant da sonda passada a Ftan.

www.grbrass.ch

Ladin dal «Fogl»
fin a la «Posta»

JON DUSCHLETTA

Eir sch’eu svessa
fetsch part acti-
vamaing piir da-

et spo raduond
;1-“_"_- T nouv ons a la
«Posta Ladina»,
cumainza mia

e R

iuk istorgia colliada
Jon Duschletta

a las paginas ru-
mantschas illa
EP/PL fingia dal 1987. Quella jada,
avant precis 34 ons, n’haja nempe
desdit mia plazza sco falegnam a
Schlarigna e n’ha cumanza a lavu-
rar sco «metteur» pro’l anteriur
«Fogl Ladin». Motiv per quist, meis
prim e na ultim miidamaint profes-
siunal eir tin zich radical, d’eira la
dumonda da Riet Bott, quella jada
meis quina e collavuratur admini-
strativ pro’l «Folg Ladin», respecti-
vamaing pro l’anteriura Stamparia
Engiadinaisa a Samedan, sch’eu less
gnir a lavurar pro els chi tscherchai-
van iin collavuratur chi mettaiva in
pagina texts e fotografias. Quai am
paraiva fingia da quel temp tuot in-
teressant.

Uscheé n’haja insé pella priima jada
gnii contact pli strett na be cun mia
lingua materna in fuorma scritta, ma
surtuot eir culla producziun e la con-
cepziun d’ina gazetta. In quels trais
ons pro’l «Fégl Ladin» croudan eir
meis priims tentativs da scriver sves-
sa texts rumantschs e da cumbinar
quels cun aignas fotografias, quella
jada amo bel alb e nairas. Una da mi-
as lavurs chi’'m sun restadas in me-
moria, d’eira la reportascha sur
d’tin’exposiziun da purtrets da l’artist
surreal Salvador Dali a San Murezzan,
un da meis gronds idols da mia giu-
ventiina.

Ed hoz - davo ulteriurs mida-
maints da professiun - fetsch eu alch
tuottafat simil pro la EP/PL. Invezza
perdo dad ir culla rolla da film illa
stanza s-chiira, sviluppar la las foto-
grafias e da cumbinar davo quellas
culs texts stampats siin striblas da
palperi chi gnivan tagliadas culla
forsch o cul cutter siilla lungezza nec-
cessaria, sez eu hoz simplamaing da-
vant il computer. Las fotografias sun
daldénch inan da culur e digitalas.
Metter in pagina - amo adiina lavur
da metteur - vegnan hoz eir texts e
fotografias per computer. Cun iina
colliaziun d’internet passabla po
quai capitar qua e la, in redacziun, a
chasa o schi sto esser eir iina jada our
da las vacanzas al mar. Bainvgnii i’ls
temps digitals!

Tant co cha’ls temps s’han miidats,
tant es restada mia sfida persunala
culla lingua rumantscha. Adonta
nempe, cha meis genituors Valladers
han adiina discurrii rumantsch cun
mai e mia sour, nun haja, creschond
a San Murezzan, mai gnii scoula ru-
mantscha. Adiina cur chi nu’'m vegn
adimaint alch pli scort, disch eu
s-chiisond, ch’eu scriv «halt» adiina
in duos linguas estras, in rumantsch
e tudais-ch. Was solls?




